
1. UVOD 
Sva priča počinje definisanjem uloge računovodstvenih evidencija, pomoću kojih se vrši sistematizovanje 
poslovnih događaja u glavnoj knjizi i pomoćnim knjigama. 
Autro rada će se bazirati samo na glavnu knjigu i načinima evidentiranja poslovnih događaja u glavnoj 
knjizi. Nijedna priča se ne može započeti bez definisanja značenja glavne knjige i korištenja računa glavne 
knjige. 
Mnoga preduzeća koriste računare za računovodstvene evidencije i radije pohranjuju podatke na 
magnetnim diskovima nego u papirnatoj glavnoj knjizi. Ipak, razumijevanje računovodstvenih koncepata 
najlakše se dobije kroz studiranje manualnog knjigovodstvenog sistema. Znanje dobijeno radom u 
manualnim računovodstvenim evidencijama potpuno je primjenjivo na bilo koji tip standardne pisane 
računovodstvene evidencije, kao što su računi glavne knjige. 
Evidentiranje poslovnih događaja u glavnoj knjizi će se vršiti na primjeru Roberts Real Estate kompanije. 
2. ULOGA RAČUNOVODSTVENIH EVIDENCIJA 
Mnogi poslovni koncerni imaju svaki dan nekoliko stotina ili čak nekoliko hiljada poslovnih transakcija. Ne 
bi bilo praktično pripremiti bilancu nakon svake transakcije, a i potpuno je nepotrebno to raditi. Umjesto 
toga, mnoge se pojedinačne transakcije evidentiraju u računovodstvu, a na kraju svakoga mjeseca ili 
drugog računovodstvenog razdoblja priprema bilanca iz tih evidencija. 
3. DEFINISANJE GLAVNE KNJIGE 
Računovodstveni sistem uključuje posebnu evidenciju za svaku stavku koja se pojavljuje u bilanci. Oblik 
evidencije koji se koristi za evidenciju povećanja i smanjenja kod jedne stavke bilance naziva se račun ili 
ponekad račun glavne knjige. Svi ti odvojeni računi, obično, se drže u registratoru, a cijela se grupa tih 
računa naziva glavna knjiga. 
3.1. Korištenje računa glavne knjige 
Račun glavne knjige je način akumuliranja na jednom mjestu svih informacija o promjenama u određenoj 
imovini, obavezi ili vlasničkom kapitalu. Na primjer, račun glavne knjige za stavku novca pojednostavljuje 
evidenciju iznosa primanja izadataka novca i trenutno stanje novca. Držanjem računa novca, menadžment 
može pratiti iznos novca koji je dostupan za ispunjenje plaćanja obveza za plaće i obavljanje tekuće 
nabave sredstava ili usluga. Ta evidencija novca je, također, korisna i kod planiranja budućeg poslovanja i 
zahtjeva za bankovne račune. 
U svome najjednostavnijem obliku račun ima jedino tri elementa: 1.naslov koji se sastoji od imena 
određene imovine, obveze ili vlasničkog kapitala, 2.lijeva strana koja se zove dugovna strana (debit) i 
3.desna strana koja se zove potražna strana (credit). Taj oblik računa koji je prikazan zove se T račun 
zbog voje sličnosti slovu T. 

